
Bandimochanastotram

బన్దీమోచనస్తోత్రమ్ 

ఓం అస్య శ్రీబన్దీమోచనమన్త్రస్య    కణ్వఋషిః త్రిష్టుప్  -ఛన్దః ,హ్రీం
బీజమ్,హ్రం  కీలకమ్,మమ బన్దీమోచనార్థం   జపే వినియోగః ।
ఓం హ్రీం  హ్రూం  బన్దీదేవ్యై   నమః । ఇతి మన్త్రం  అష్టోత్తరశతం   జపః ।
బన్దీం  దేవీం నమస్కృత్య వరదాభయశోభితామ్ ।
తదగ్ర్యాం  శరణం గచ్ఛే శీఘ్రం  మోక్షం దదాతు మే ॥ ౧॥
బన్దీ కమలపత్రాక్షీ  లోహశ‍ృఙ్ఖలభఞ్జినీ   ।
ప్రసాదం  కురు మే దేవి శీఘ్రం  మోక్షం దదాతు మే ॥ ౨॥
త్వం బన్దీ త్వం మహామాయా త్వం దుర్గా త్వం సరస్వతీ ।
త్వం దేవీ రజనీ చైవ  శీఘ్రం  మోక్షం దదాతు మే ॥ ౩॥
సంసారతారిణీ బన్దీ సర్వకామప్రదాయినీ  ।
సర్వలోకేశ్వరీ దేవీ శీఘ్రం  మోక్షం దదాతు మే ॥ ౪॥
త్వం హ్రీస్త్వమీశ్వరీ   దేవీ బ్రహ్మాణీ  బ్రహ్మవాదినీ  ।
త్వం వై కల్పక్షయం కర్త్రీ శీఘ్రం  మోక్షం దదాతు మే ॥ ౫॥
దేవీ ధాత్రీ ధరిత్రీ చ ధర్మశాస్త్రార్థభాషిణీ   ।
దుఃశ్వామ్బరరాగిణీ దేవీ శీఘ్రం  మోక్షం దదాతు మే ॥ ౬॥
నమోఽస్తు తే మహాలక్ష్మి రత్నకుణ్డలభూషితే  ।
శివస్యార్ధాఙ్గినీ   చైవ  శీఘ్రం  మోక్షం దదాతు మే ॥ ౭॥
నమస్కృత్య మహాదుర్గాం  భయాదుత్తారిణీం శివామ్ ।
మహాదుఃఖహరాం చైవ  శీఘ్రం  మోక్షం దదాతు మే ॥ ౮॥
ఇదం స్తోత్రం  మహాపుణ్యం యః పఠేన్నిత్యమేవ చ ।
సర్వబన్ధవినిర్ముక్తో  మోక్షం చ లభతే క్షణాత్ ॥ ౯॥
ఇతి శ్రీరుద్రయామలే   బన్దీమోచనస్తోత్రం   సమాప్తం

